
Naalis na ang pinakamalaking bara sa
pagsusulong sa puspusang kilusang pagwawasto sa
rehiyon nang mapagpasyang  itakwil ng Partido ang mga
rebisyonista’t oportunistang pangkating Magdangal-
Bill-Olive.

Itiniwalag ng Partido sina Olive (Caridad
Magpantay),  Bill (Luisito dela Cruz),  Redar (Bartolome
Quizon), Ansel (Rafael Serrano), Ines (Lolita dela Cruz-
Serrano), Chito (Geronimo Pacetes), Benny (Teodorico
Ang) at Fidel (Ernesto Adriano), bilang mga pasimuno
ng paksyunalismo sa Gitnang Luzon, sa bisa ng desisyon
ng KTKS noong Agosto 1997.

Itiniwalag din si  Nicolas Magdangal (Frank
Pascual), dating kalihim ng KR-GL at ng National Peas-
ant Secretariat (NPS), na may bisa noong Enero 1998
sa pagpapasimuno sa panghahati at paksyunalismo sa
saklaw ng NPS, bukod pa sa pangangampanya at

Sundan  sa   LUBUSIN, p.2

 Lubusin ang
Kilusang Pagwawasto

 sa Gitnang Luson!
Nagaganap ngayon sa Gitnang Luzon ang mga makabuluhang pagsulong sa kilusang

pagwawasto. Sa diwa ng mga desisyon at panawagan ng ika-10 Plenum ng Komite Sentral
para sa Ikalawang Dakilang Kilusang Pagwawasto, ngayon ay  puspusang pinalalawak at
pinalalalim  ang kilusang pagwawasto  sa buong rehiyon,  pursigidong nagkokonsolida ang
Partido at nagpapanibagong-sigla ang buong rebolusyonaryong kilusan.

pagmamaniobra para suhayan ang paksyunalismo ng
grupong Bill-Olive sa Gitnang Luzon.

Bilang aral ng Partido sa pakikipagtunggali sa
mga naunang rebisyonista noong 1992-94, kinailangang
itiwalag ang rebisyonistang pangkating Magdangal-Bill-
Olive para ipagtanggol ang integridad ng Partido sa
ideolohiya, pulitika at organisasyon at para maisulong
ang puspusang kilusang pagwawasto sa rehiyon.

Kamakailan, matagumpay na nailunsad ng
Partido ang masaklaw na paglalagom sa
rebolusyonaryong praktika at  karanasan ng rehiyon sa
loob ng isa’t kalahating dekada.  Dito ay tinukoy ang
mga ugat at walang-pasubaling itinakwil ang mga
malulubhang paglihis at  pagkakamali na maagang
naipunla sa rehiyon mula pa noong 1977.

 Sa ganito’y napatibay ang kapasyahan ng

Mapagpasya nang nagapi ang Pangkating Magdangal-Bill-Olive

Partido sa rehiyon na puspusang magwasto at
magpanibagong-sigla mula sa wala pang kapantay na
mga pinsala sa Partido, Hukbo at baseng masa na dulot
ng pananalasa ng adbenturismong militar at ng
insureksyonismong dala ng linyang SCO mula
kalagitnaan ng dekada ’80, at ng tahasang linyang
insureksyonista sa anyo ng “Play to Win … Victory in
One Year” at ng kanang oportunistang “Save CL Move-
ment” noong 1990-1992.

Sa layuning ibayong mapalawak at mapalalim
ang kilusang pagwawasto,  patuloy na nagsasagawa ng
mga kritikal-sa-sariling pagtatasa at mga komprehensibo
o partikular na mga paglalagom sa nakaraang praktika
sa mas mababang antas – sa mga probinsya, larangan
at sangay - sa gabay ng  pambansa at panrehiyong
paglalagom.

Kaalinsabay nito ay muling pinasisigla ang
teoretikal na edukasyon alinsunod sa tatlong-antas na
kurso ng Partido para higit na mapalalim ang pag-unawa

sa linya sa ideolohiya, pulitika at organisasyon at
makonsolida sa antas ng teorya ang mga naging
karanasan.

Pinasisigla ang proletaryong praktika ng
pagpuna at pagpuna-sa-sarili para puspusang maiwaksi
ng mga kadre’t kasapi ng Partido ang mga di-
proletaryong pananaw at gawi na umalagwa sa panahon
ng kasukdulan ng mga disoryentasyon at pagkakamali.

Sa pagpapanibagong-sigla ng rebolusyonaryong
kilusan, binibigyang diin ang pagtatayo at pagpapalakas
ng mga larangang gerilya alinsunod sa linya ng
malaganap at masinsing pakikidigmang gerilya na
nagtatamasa ng malawak at malalim na baseng masa.
Mapagpasyang niresolba ang redisposisyon,
reoryentasyon at retreyning ng hukbong bayan.
Pinararami at pinauunlad ng mga yunit gerilya bilang
mga pwersang may kakayahan sa gawaing militar, pag-
oorganisa, pampropaganda at  pamproduksyon para
tuloy-tuloy na maitayo ang baseng masang may sapat
na lawak at lalim.

Editoryal
Apoy ng Himagsik

Muling nagliliyab ang apoy ng Himagsik.

Ihinuhudyat nito ang bagong yugto ng
pagsulong ng rebolusyonaryong kilusan sa rehiyon na
kinatatampukan ng puspusang kilusang pagwawasto.
Sinasalamin nito ang bagong kapasyahan ng
organisasyon ng Partido sa rehiyon na mapagpasyang
wakasan ang pagpapatumpik-tumpik sa kilusang
pagwawasto, pursigidong ugatin at itakwil ang mga
paglihis at pagkakamali, masikhay na isulong ang mga
tungkulin sa diwa ng Ikalawang Dakilang Kilusang
Pagwawasto, walang humpay na pakikipagtunggali sa
mga rebisyonista’t oportunista, at kamtin ang mga
makabuluhang pagsulong.

Mula sa halos limang taong tunggalian sa loob
ng Partido sa rehiyon kaugnay ng usapin kung isusulong
ba nang puspusan ang kilusang pagwawasto o hindi,
sumambulat ang paksyunalismo ng ilang elementong
tumatangging magwasto at patuloy na naggigiit ng lihis
na linya.  Mula sa aral sa pakikipagtunggali sa mga
naunang rebisyonistang tulad nina Lagman, Tabara at
Reyes, itiniwalag ang pangkating Magdangal-Bill-Ol-
ive para maipreserba ang integridad ng Partido mula
sa pananabotahe at pangwawasak ng pangkating ito.

Sa gayo’y, nawala ang pinakamalaking bara sa
puspusang pagsusulong ng kilusang pagwawasto.

Bilang resulta ng nakaraang tunggalian, ang
ating Partido ay higit na nakonsolida sa ideolohiya,
pulitika at organisasyon.  Ito ay nasa mas matatag na
tungtungan  upang harapin ang mga mahihigpit na
tungkulin sa harap ng lumalalang krisis ng lipunan at
ng kahilingan ng mamamayan para sa armadong
rebolusyon.

Sa susunod na mga panahon, magiging
daluyan ang Himagsik ng mga paglilinaw sa mga
batayang prinsipyo, linya’t programa ng pambansa
demokratikong rebolusyon, ng mga aral at
kongklusyong hinalaw at nilagom mula sa nakaraang
praktika, ng ating kritika sa rebisyonista’t oportunistang
linya,  at ng mga tungkulin at panawagan ng Partido
para sa konsolidasyon at pagpapanibagong sigla.
Lalamnin din nito ang mga tagumpay ng kilusang
pagwawasto hindi lamang sa rehiyon, kundi maging
sa pambansang antas.

Ating  pag-alabin ang apoy ng  Himagsik.

LUBUSIN, mula sa   p.1

Sa kalunsuran, tuluy-tuloy na nagpupursigi at
nagkakamit ng mga tagumpay sa pagsusulong ng
kilusang masa alinsunod sa mga tungkulin ng pagtatayo
ng malawak at malalim na rebolusyonaryong kilusang
lihim, paglulunsad ng mga paparami at papalawak na
pakikibakang masa na mahigpit na nakakawing sa anti-
imperyalista, anti-pyudal at anti-pasistang pakikibaka,
at pagsuporta sa rebolusyonaryong kilusang masa‘t
armadong pakikibaka sa kanayunan.

Kaalinsabay, ang
rebolusyonaryong  kilusan sa
kanayunan at sa  kalunsuran ay
nagtatamasa ng papalawak at
papahigpit na pakikipag-ugnayan at
pakikipagtulungan sa mga iba’t
ibang demokratiko’t progresibong
uri at pwersa.

Habang ang Partido ay
nagmamartsa pasulong at
nagkakamit ng mga makabuluhang
tagumpay sa kilusang pagwawasto,
ang pangkating Magdangal-Bill-
Olive ay tuluy-tuloy na nalulubog
sa kumunoy ng rebisyonismo’t
oportunismo.  Nakikipag-unahan
sila ngayon sa sinundan nilang mga  rebisyonistang taksil
sa pagkakalat ng rebisyonismo at oportunismo at pag-
atake sa  linya’t mga prinsipyo ng Partido.

Para suhayan ang kanilang sisinghap-singhap
na pwersa,  nagkukumahog silang pulutin ang mga labi
ng mga nauna nang nagkawatak-watak na mga
pangkatin nina Lagman, Tabara at Reyes. At masahol
pa’y nakianib na rin sa  mga anti-komunistang maliliit
na pangkatin tulad ng BISIG.  Pumupostura silang mga
“rebolusyonaryo” at umaangkas sa papasiglang mga
pakikibakang masa sa layuning makapuslit sa loob ng
rebolusyonaryong kilusang masa.

Wala silang ibang patutunguhan kundi ang
tahasang kapitulasyonismo at kolaborasyonismo sa mga
naghaharing-uri sa malao’t madali.

Naghuhumiyaw ang malawak na masang anak-
pawis para sa rebolusyonaryong pagbabago at nali-
ligalig ang mga panggitnang pwersa dahil sa
napakalalang krisis ng lipunan.   Ang napakainam na
kalagayang ito at ang mga nakamit nang mga

makabuluhang pagsulong sa kilusang pagwawasto at
sa pagtatakwil sa rebisyonismo’t oportunismo sa rehiyon
ay nagbubukas para sa panibago at higit pang mga
pagsulong ng armadong rebolusyon sa bago at mas
mataas na antas.

Paglaganap ng Rebisyonismo’t
Oportunismo sa Rehiyon sa nakaraang

isa’t kalahating dekada

Hindi naging madali ang puspusang
pagsusulong ng kilusang pagwawasto
sa rehiyon dahil  sa pagsalungat dito ng
pangkating Magdangal-Bill-Olive   at
sa malalim na pagkakaugat ng mga
disoryentasyon at pagkakamali sa
Partido at sa buong rebolusyonaryong
kilusan sa rehiyon.

Bunga ng naging katungkulan sa
organisasyon,  ang mga masusugid na
tagapagtaguyod ng rebisyonismo at
oportunismo ay nakapag palawak ng
impluwensya sa loob ng Partido at
rebolusyonaryong kilusan sa rehiyon.
Sa kalagayang malalim ang
pagkakaugat ng disoryentasyon sa
Partido at rebolusyonaryong kilusan sa

rehiyon, naging madulas ang pagtagos ng  impluwensya
sa pagdadala ng lihis na linya.

Kailanman, hindi nagwasto ang
pangkating ito sa pagtutulak sa loob ng Partido at
rebolusyonaryong kilusan ng “transpormasyon sa mga
pwersa ng Hukbong bayan sa isang pwersang buong
panahong panlaban” at ang “pagtatayo ng
magkahiwalay na makinarya ng Partido sa loob ng
Hukbong Bayan at sa mga teritoryo”.   Kailanman’y
hindi nagwasto ang pangkating ito sa paglalako ng  labis
na pagpapalaki sa papel at kahalagahan ng hayag at
ligal na kilusang masa sa kalunsuran at sa pagsusuring
relatibong “urbanisado” ang rehiyon at  ng  “sariling
dinamismo” ng kilusang masa sa urban.

 Sa kaibuturan ng paggigiit ng rebisyonistang
pangkatin sa  maling linya ay ang pagsalungat sa
makauring pagsusuri ng Partido sa lipunan bilang
malakolonyal at malapyudal, sa matagalang digmang
bayan at sa linya ng malaganap at masinsing
pakikidigmang gerilya .  Habang may pabalat-bungang
pagkilala sa  lipunan  bilang malakolonyal at

Hindi naging
madali ang pus-
pusang pagsu-
sulong ng kilusang
pagwawasto sa
rehiyon dahil sa
pagsalungat ng
pangkating
Magdangal-Bill-
Olive.

malapyudal, iginigiit na ang Gitnang Luzon  sa kalakhan
ay “urbanisado” na at sa gayo’y di na akma sa malaking
bahagi nito ang pakikidigmang gerilya at pagtatayo ng
mga larangang gerilya.

Iginigiit nila na ang sosyalistang perspektiba
ay akma lamang sa programa ng  Partido  at hindi sa
mga rebolusyonaryong organisasyong masa ng
petiburgesya at laluna sa pambansang burgesya.   Sa
ganito’y sinasalungat nila ang mga saligang prinsipyo
ng sosyalistang perspektiba at makauring pamumuno
ng proletaryado sa pamamagitan ng Partido nito sa
bagong demokratikong rebolusyon.

Dahil ayaw magwasto at ayaw makipagkaisa,
umiwas sila sa prinsipyado at matapat na
pakikipagtunggali.   Nagpostura silang “nagwawasto”
pero sigeng ipinagtatanggol ang linyang SCO.

 Naglubid sila ng mga baluktot na
pangangatuwirang “hindi tumagos ang programa’t
patakaran ng SCO sa rehiyon”.  Nandumog  sila sa
mga kasamang tumutunggali sa kanilang pananaw at
tindig.   Umusal ng mga prinsipyo ng pambansa
demokratikong rebolusyon habang naghahasik ng duda
sa iba sa pamamagitan ng istilong patanong-tanong,
pasubok-subok, padaplis-daplis.

Nagpalaganap sila  ng “eksepsyunalismong
GL ” para ibukod  ang sariling karanasan sa mga
establisadong prinsipyo, linya’t patakaran ng Partido
at ilabas ito sa husga ng kilusang pagwawasto.
Nagpalaganap ng kaisipan na sa loob ng rebolusyo-
naryong kilusan ay may mga “idolo” na hindi maaaring
magkamali dahil sila’y “dalubhasa sa diyalektika” at
marami nang naging “ambag” at “sakripisyo” sa
rebolusyon.

 Gumamit din sila ng demagohikong paraan sa
pakikipagtunggali  para mang-upat ng pag-aalsa sa loob
ng Partido.  At pinakamasahol, itinatatwa ang
pamalagiang pag-iral ng tunggalian ng dalawang linya
sa loob ng Partido.

Sadyang mahigpit ang pagtangan ng pangkatin
sa maling linya kaya tumatanggi silang harapin ang
kanilang mga pananagutan sa mga pinakamalalaking
pagkakamali at paglihis sa nakaraang isa’t kalahating
dekada.  Ang pangkating Magdangal-Bill-Olive ang mga
pinakamasusugid na nagtaguyod ng adbenturismong

militar at insureksyonismong lunsod  sa nakaraang
mahigit isang dekada sa GitnangLuzon.

Adbenturismong Militar at
Insureksyonismong Lunsod

Sa ilalim ng pamumuno ni Nicolas Magdangal
naganap ang malalaking pihit sa patakaran at praktika
ng Partido sa rehiyon mula 1985 alinsunod sa linyang
SCO.  Sa Plenum ng KR noong Marso 1985 ay
pinagpasyahan ang transpormasyon ng hukbo para
maging hukbong panlaban sa layunin ng pagpapaigting
ng pakikidigmang gerilya.

Ang pangkalahatang disposiyon ng hukbo,
timbang ng iba’t ibang pangunahing  gawain at ang
kumpas at timpla ng mga taktikal na opensiba ay
mahigpit na iniayon sa tuluy-tuloy na pagpapaigting ng
pakikidigmang gerilya sa pamamagitan ng higit na
pagpaparami ng panagupang yunit alinsunod sa itinakda
ng linya at programang SCO.

 Sa pagtatapos  ng taong 1985, may 80%
hanggang 85% na ng kabuuang tauhan ng hukbong
bayan ang nasa  “yunit kombat”  o mga yunit gerilya sa
antas ng larangan, distrito at mga yunit partisano na
libre sa gawaing masa.

Alinsunod sa mga konseptong inilatag sa
pambansang kumperensyang militar noong 1986,
pinagtibay ng plenum ng KR noong 1986 ang mga
tungkulin sa armadong pakikibaka bilang  1) “higit pang
pagpapaunlad at pagtatapataas ng antas ng pakikidigma
sa kabundukan; 2) pagpapalaki ng mga pormasyon
tungong kumpanya; 3) pagsusulong ng malaganap na
pakikidigmang partisano; at 4) pagtatayo ng ‘special
operations unit’.

Tinukoy din ang insureksyon bilang isang mayor
na anyo ng  pakikidigma sa batayang relatibong malaki
ang populasyong urban at kagyat na nakakawing  ang
populasyon sa kanayunan sa mga sentrong urban.

Sadyang mahigpit ang
tangan ng pangkatin sa maling
linya kaya tumanggi silang
harapin ang kanilang mga
pananagutan.

Kaugnay nito, itinakda na pag-aalsa ang oryentasyon
ng mga mayor na syudad tulad ng Angeles,
munisipalidad ng  San Fernando, at ng mga komunidad
at baryo sa Bulacan.

Sa kabila ng konsentradong atake ng kaaway
noong 1987, itinakda pa rin sa plenum ng KR ng 1987
ang  tungkulin ng “mahigpit na paghawak sa
pagpapaunlad sa pormasyon at operasyong kumpanya”
at pagpapataas ng kakayahan sa pagpapaigting sa
armadong pakikibaka.

 Dahil sa mga pinsalang dulot ng linya ng
pagpapaigting, nagsimula na ang pangkalahatang
tunguhing paatras at nagtuluy-tuloy pa hanggang 1989.
Mahigit 50% ang nawala dulot ng pinsala  sa Partido,
Hukbo at baseng masa bago pa man ipinatupad ang
tahasang insureksyonistang linya noong  1990-91.

Kaalinsabay ng adbenturismong militar,
itinaguyod nina Olive ang insureksyonismong lunsod.
Kaisa si Olive ng mga kanang oportunista sa mga
pambansang organo ng Partido sa pagdadala ng
insureksyonistang linya.  Kaisa siya sa konseptong mega-
urban o pinalawak na eryang urban na binubuo ng Timog
Katagalugan, Manila-Rizal at Gitnang Luzon at ang
konsepto ng National Peasant Union ni Gani Serrano.

Kasabwat sina Olive at Magdangal  sa
konspiratoryal na insureksyonistang pakana na
nagresulta sa tinatawag na Mendiola massacre noong
1987.  Lingid sa kaalaman ng KTKS, nagplano ang
pangkating Reyes ng malaking aksyong masang  ikikiskis
sa pwersa ng kaaway para itulak ang pagsambulat ng
sitwasyon tungo sa armadong kumprontasyon sa
kaaway.

 Palihim na ipinatupad nina Olive at Magdangal
ang planong ito sa Gitnang Luzon kasabwat ng iilang
kadre at kumander na nakaalam ng totoong plano.  Ang
pagkilos na nilahukan ng mga kasapi ng samahang masa
ng magsasaka kasama ang  ilang piling yunit ng hukbo,
ay  nagresulta sa pagkasawi ng mahigit sampung
magsasaka at pagkasugat ng  mas malaki pang bilang.

Ang probinsya ng Bataan ay maagang
nagpatupad ng tahasang insureksyunistang linya.  Noong
1985, nagbuo ang Komite ng Probinsya, sa pamumuno
ni Ansel, ng programang “Likhain ang insurek-
syonaryong sitwasyon” at sa ilalim nito ay naghabol
ng mga mapanghamon at nakakapagparalisang aksyon.

Isa na dito ay ang pangkalahatang welga na

inilunsad sa BEPZ noong 1987, na may layuning
magprotesta laban sa Mendiola massacre, ipawalambisa
ang BP 130 at 227 at igiit ang pagpapataas ng sahod ng
mga manggagawa.  Tumagal ang barikada nang halos
isang linggo at tinauhan ng tatlong sapin ng ilang libong
manggagawa sa BEPZ.  Marahas itong binuwag ng
militar noong Enero 31 at nagresulta sa dalawang patay
at 18 na sugatan.

Sa panahong sumadsad na ang Partido, Hukbo
at rebolusyonaryong kilusan noong 1989, pumaling sa
tahasang linyang insureksyonista ang Partido sa Gitnang
Luzon sa anyo ng “Play to Win ... Victory in One Year”.
Si Olive ang pangunahing kasabwat ng rebisyonistang
taksil na si Ricardo Reyes sa pagpapatagos ng tahasang
insureksyonistang linya sa rehiyon.

Noong 1990, dumalo sa iligal na “National
Mass Campaign Conference” sina Bill at Olive na
pinatawag ni Reyes, ang rebisyonistang promotor ng
insureksyonismo, lingid sa kaalaman ng KTKS.  Ang
resulta ng Kumperensya ay ang “Mabilis na Nahihinog
ang Krisis” na nagtulak  ng insureksyonismo mula sa
pagtatasang may “tatlong crisis points” na pagmumulan
ng pagsambulat ng sitwasyon : ang matinding kahirapan,
ang usapin ng lupa at ang mga base militar ng US.

Grandiyosong mga plano para sa “pagpapainit
ng sitwasyon” ang nabalangkas dito, na tinarget na
hahantong sa “pag-aalsang lampas-EDSA”.  Ito rin ang
balangkas na kinapalooban ng mga planong “pag-
aalsang magsasaka” ng NPS na tinawag nilang
September Theses.

Nang mabihag ng kaaway sina Bill at Olive
paglabas nila mula sa iligal na kumperensya noong
Marso 1990,  nahawan na ang landas para sa pagpasok
ng tahasang linyang insureksyonista sa rehiyon.
Ipinagpatuloy ni Chito, ang   pumalit na kalihim, ang
pakikipagkutsabahan kay Reyes.  Minaniobra ni Chito
ang  “Play to Win, Victory In One Year”, ang
programang nagdala ng tahasang linyang
insureksyonista, noong 1991.

Pagsalungat sa makauring pamumuno
ng proletaryado sa nagkakaisang prente

Nangampanya ang pangkatin laban sa
pagtataguyod ng NDF sa sosyalistang perspektiba ng
pambansa demokratikong rebolusyon at diumano’y

akma lamang ito sa Partido pero hindi sa petiburgesya
at higit pa, sa pambansang burgesya.

Sa gayon, sinasalungat nila ang saligang
prinsipyo ng pamumuno ng proletaryado sa
pamamagitan ng Partido sa nagkakaisang  prente.
Itinatanggi nila ang pangangailangang mulat na
palawakin at palakasin ang pamumuno ng
rebolusyonaryong proletaryo sa buong pambansang
nagkakaisang prente.  Itinatanggi din niya ang
kawastuhan at pangangailangan ng pagkokonsolida ng
relatibong abanteng seksyon ng masa sa ilalim ng
pamumuno ng Partido  para magsilbi, kasama ng
Partido, bilang gulugod ng mas malawak pang hanay
ng mamamayan na nasa pamumuno,
naiimpluwensyahan o di kaya’y nakakaalyado ng Partido
sa iba’t ibang antas.

Ang isteryang anti-impiltrador
Malaki ang pananagutan ni Magdangal at ni

Olive sa “kampanyang anti-impiltrador” na naganap
mula 1987-88,  sa anyo ng patakaran sa antas  rehiyon
kabilang na ang pagbihag at paggamit ng tortyur,
pagmamalupit, at sa huli,  pagpaparusa, sa mga pinag-
hinalaang espiya ng kaaway. Hindi kayang
pagtakpan ng pagsisinungaling at paglilingid ng mga
datos ng dalawang pasimuno na ito ang kanilang
pananagutan sa kahibangang ito, ni mapaliit ang
responsibilidad sa pagsasabing sa isang probinsya lang
ito  nangyari.

Ang isteryang anti-impiltrador ay nag-umpisa
sa Bulacan bunga ng dudahan sa mga naganap na reyd
at operasyong militar sa mga baseng partisano sa
Bulacan.  Nang iulat ito sa KR noong 1987, natangay
ng isterya ang KR at nagbuo ng pangrehiyong Task
Force para harapin ang problema sa “impiltrasyon” ng
Partido.

 Alinsunod dito, binuo sa Zambales-Pangasinan
ang Oplan Tide Bar, sa Nueva Ecija ang Task Force
Counter Intel, at mga kaparehong kampanya sa
Pampanga, Aurora at Bataan.Nagtayo ng mga
pwersang pangseguridad at isinagawa ang “background
investigation” sa mga pinagdudahang kasapi ng Partido.
Sa mga inaresto at pinaghinalaang espiya ng kaaway,
kalakhan ay tinortyur at pinatay.

  Sa isang pulong ng Komiteng Probinsya ng
Pampanga, sinabi ni Magdangal na Kalihim ng Rehiyon
sa panahong iyon, na pwedeng gumamit ng tortyur sa
proseso ng interogasyon ng mga inaresto.  Bukod sa

mga direktang tinamaan ng kampanya, daan-daang
kasapi ng Partido ang pinutulan ng ugnay sa Bulacan at
Dagupan para makaiwas diumano sa mas malaking
pinsala.
Pagsalungat sa anti-rebisyunistang linya

Kasabwat ni Ricardo Reyes, naglunsad sina Ol-
ive ng pag-aaral hinggil sa “glastnost” at “perestroika”
sa mga namumunong kadre at kumander ng Hukbo sa
Zambales noong 1990.

Paksyunalismo at malulubhang
 paglabag sa demokratikong sentralismo

Nagpakana ng pinakamalalang paglabag sa
prinsipyo ng demokratikong sentralismo ang pangkating
Bill-Olive sa Gitnang Luzon at ang grupo ni Magdangal
sa dating NPS — ang paksyonalismo.

Pagkatapos magbitiw si Bill at ilang elemento
sa KRGL, nagbuo ang mga ito ng sariling sentro na
ipinantapat sa mga lehitimong organo ng Partido.

Lumarga ang mga ito sa pang-iintriga sa Partido
at sa mga kadre nito, pagkakalat ng mga atake at
pambabaluktot sa prinsipyo, linya’t patakaran ng
Partido, pambabakod at pangangaladkad sa isang bahagi
ng Partido at  Hukbo palabas ng pamumuno ng Partido
at nakipag-agawan sa Partido ng  mga institusyon at
organisasyong masa.

Kahit bago pa man sila magbitiw,  mula pa
noong Setyembre 1996, pailalim silang naglunsad ng
mga paksyunal na aktibidad:  mga pulong, kumperensya,
“pag-aaral,” konsultasyon at sari-saring porum ng mga
organo at inter-organo ng Partido na wala sa balak ng
mga namumunong organo, o inilihim sa ibang kagawad
ng mga ito.   Ginamit ang mga aktibidad na ito para
magkalat ng pagdududa at pagsalungat sa nailinaw nang
prinsipyo, linya’t patakaran ng Partido, kabilang na ang
mga ispisipikong kaisahan noong konsultasyon ng
KTKS at KTKR noong 1996.

Si Nicolas Magdangal, habang nanghihimasok,
nangangampanya at nagmamaniobra para suhayan ang
paksyonalismo sa Gitnang Luzon, ay nagbuo ng sariling
paksyunal na sentro sa saklaw ng dating NPS,
tinangkang tangayin ang mga organo ng Partido sa ilalim
ng NPS  at naglunsad ng anti-Partidong atake at
pananabotahe.

K a i l a n g a n g
lubusang mapawi
ang mga kalaga-
yang nagluwal sa
mga Magdangal,
Olive at Bill sa loob
ng Partido at sa
rebolusyonaryong
kilusan.

Patuloy na disintegrasyon ng
pangkating Magdangal-Bill-Olive

Ang pangkating Magdangal-Bill-Olive ang
bulok na bahagi ng organisasyon ng Partido na
napatalsik ng puspusang kilusang pagwawasto sa
rehiyon.  Ngayong nasa labas na ng Partido, largado
silang  umaatake sa Partido at rebolusyonaryong
kilusan, nakikipag-agawan sa Partido sa pamumuno
sa masa, nagpapanggap na kinatawan ng
rebolusyonaryong kilusan at inihahain ang sarili bilang
mga espesyal na ahente ng kaaway sa psywar nito sa
Partido at rebolusyonaryong kilusan.

Nagbuo sila ng mga
panrehiyong hayag at ligal na
makinarya na nagpapanggap na
progresibo para ibangga sa
nakatayong mga panrehiyong
organisasyong nagsusulong sa
ligal na demokratikong kilusan, na
kinabibilangan ng ALAB,
LUMABAN, ASSERT, AMTG,
PCPR (Promotion of Church
People’s Rights).  Nagtayo din ng
mga organisasyong
nagpapanggap na tagapagtaguyod
ng “pambansang demokrasya”
tulad ng YND at KPD.

Ang mga organisasyong
ito na naglalako ng repormismo,
ekonomismo, populismong burges, parlyamentarismo
at legalismo ay walang ibang kahihinatnan kundi
maging suhay ng burges at reaksyonaryong pulitika
ng bansa tulad ng nangyari sa mga itinayong
organisasyon ng mga rebisyonista gaya ng
SANLAKAS, SIGLAYA, BMP, atbp. at kahanay na
ng mga anti-komunistang organisasyon ng burges at
petiburges tulad ng grupong SOCDEM, Lava, Bisig,
at iba pa.

Humanay na ang pangkating Magdangal-
Bill-Olive sa mga labi ng mga rebisyonistang
pangkatin mula sa dating KRMR at NUFC.   Kasama
ng Trotskyistang grupitong BISIG, nagsisikap silang
magtayo ng isang ligal na pampulitikang partido na
nagpapalaganap ng mga  pananaw na taliwas sa  linya
ng matagalang digmang bayan at dalawang-yugtong
rebolusyon.

Mas masahol pa’y itinulak ng pangkatin ang

mga armadong puwersang natangay nila na guluhin ang
baseng masa sa Bataan, Bulacan, Pampanga at
Zambales, at kontrahin ang mga pagsisikap sa rekoberi
dito ng Partido at BHB.

Dahil hiwalay sa masa at walang layuning
magrebolusyon, habang lumalaon, tumatampok ang
komandistang estilo sa masa.  Laganap na ang mga
abuso ng kanilang armadong pangkat at mga galamay
nila sa Bataan, Zambales, Pampanga at Bulacan :
pananakot at pananakit ng masa, pangongota,
pangangalabaw at pangungulimbat.  Hindi magtatagal
at mahuhulog din sila sa kumunoy na pinagbaunan sa
rebisyonistang pangkating Lava-Taruc.

Sa ganito’y nagsisilbi silang
mga espesyal na ahente sa psywar
ng reaksyonaryong paghahari laban
sa Partido at rebolusyonaryong
kilusan.

Ang patuloy na disintegrasyon
ng pangkatin ay dulot hindi lamang
ng mga sariling kahinaan at
suliraning sadyang taglay ng
rebisyonistang linya, kundi pati ng
mga tagumpay  at pagsulong ng
puspusang kilusang pagwawasto at
gawaing rekoberi sa rehiyon, at
maging ng mga pinsala mula sa
atake ng kaaway.  Dahil hindi

nagtataguyod ng matagalang digmang bayan, ang maliit
na pwersa at makitid na baseng masang natangay nila
ay patuloy na nawawaldas.

Mula 1997 hanggang 1998,  marami-raming
mandirigmang kanilang natangay ang nasawi dahil sa
tuluy-tuloy na mga operasyon ng kaaway, dagdag pa sa
malaking bilang ng nagsipagbabaan o nagsipagsurender
dahil sa pagbagsak ng kapasyahang magrebolusyon.

Sa Zambales-Pangasinan at Bataan, na
itinuturing nilang mga balwarte, ay mabilis silang
nailalantad at naihihiwalay ng mga rebolusyonaryong
pwersa at organisadong masa sa kalagayang unti-unti
nang nakakapagpalakas ang rebolusyonaryong kilusan
sa mga ito.

Mapagpasya nang nagapi ang pangkating
pinakamasugid at pinakaimpluwensyal sa pagtataguyod
ng rebisyonismo at oportunismo.Gayunpaman, hindi

dapat na maliitin ang panganib na makapanggulo at
makapanghati ang pangkating Magdangal-Bill-Olive.
At lalong di dapat isiping  tapos na ang
pakikipagtunggali sa kanila.  Hindi sapat na sila ay
itiniwalag na ng Partido.

Kailangang lubusang mapawi ang mga
kalagayang nagluwal ng mga Magdangal, Bill at Olive
sa loob ng Partido at rebolusyonaryong kilusan.
Kailangang lahatang panig na makonsolida ang Partido
at tuloy-tuloy na makapagpanibagong sigla ang
rebolusyonaryong kilusan.

Ang konsolidasyon ng Partido sa ideolohiya,
pulitika at organisasyon ang  mabisang magpapasigabo
sa militansya’t  inisyatiba ng masang kasapian ng Partido
para sa tuluy-tuloy na konsolidasyon at
pagpapanibagong lakas ng buong rebolusyonaryong
kilusan.  Ito ang salalayan ng  sustenido`t epektibong
pakikipagtunggali sa pangkating Magdangal-Bill-Olive
hanggang sa sila’y mahiwalay sa malawak na masa.

Ang ating mga tungkulin

Ang kasalukuyang krisis panlipunan ay
nagpapasidhi sa kahilingan at kapasyahan ng masang
anak-pawis para sa armadong rebolusyon.  Ang
napakainam na kalagayan ay magiging makabuluhan
at kapaki-pakinabang para sa Partido at
rebolusyonaryong kilusan at maisasalin sa solidong lakas
kung mahigpit na mapanghawakan ang mga sumusunod
na tungkulin:

1.  Palawakin at  palalimin ang kilusang pagwawasto
      at lubusang itakwil ang rebisyonismo at
      oportunismo.
2.  Konsolidahin at mapangahas na palawakin ang
      Partido, hukbo at rebolusyonaryong
      organisasyong masa.
3.  Puspusang itaguyod ang linya ng malaganap at
     masinsing pakikidigmang gerilya na may
      papalawak at papalalim na baseng masa sa
      pamamagitan ng tuluy-tuloy na pagpapaprami,
      pagpapalawak at pagpapatatag ng mga larangang
     gerilya sa buong rehiyon.
4.  Ilunsad ang mga paparami at papalawak na mga
      pakikibakang masa na nagtataguyod sa mga
     lehitimong kahilingan at karapatan ng malawak
      na masa na mahipit na nakakawing sa anti-

   Tula ni Santiago Banaag

 HIRAM NA BANTAYOGHIRAM NA BANTAYOGHIRAM NA BANTAYOGHIRAM NA BANTAYOGHIRAM NA BANTAYOG

Gumuho na ang pedestal na luklukan
nitong pangkat na nagkunwang mararangal,

sumingaw din ang mabahong alingasaw
na kaytagal ikinubli ng sabwatan.

Sila ngayo�y nakaladkad sa kung saan
sa kanilang nilalakong kabulukan,

wangis nila�y yagit niyong basurahan...
kahit saan maparoo�y nilalangaw!

Kay tagal ding sila�y naging astang-Diyos
na idolo ng maraming tagasunod,

nang lumaon, sila na rin ang umok-ok
sa pundasyon ng hiniram na bantayog;
yaong teoryang sa kanila�y nagpatayog

ang siya pang tinutudla�t inuulos,
nang umigting ang tunggalia�t paghahamok,

sila�y kusang nangalugmok at nahulog!

Kung sabagay ay kay gandang kaganapan
na nalantad itong lilong barkadahan...

sila�y hadlang sa lubusang paghahawan
at pagwawaksi sa nagdaang kamalian;

ngayo�y tiyak ang pagsulong nitong tanan
sa landas ng matagalang paglalakbay,

mas tumibay ang pagtindig at pagsikhay
sa pagtugpa sa mithiing kalayaan!

      imperyalista, anti-pyudal at anti-pasistang kilusan
     at pakikibaka.
5.  Sa batayan ng tuloy-tuloy na pagpapalakas sa
     Partido at sa saligang alyansa ng magsasaka at
     manggagawa, maramihan at malawakang kabigin
    ang iba pang mga demokratiko at progresibong uri
    at pwersa para sa armadong rebolusyon.
6.  Puspusang ilantad at ihiwalay sa malawak na
     masa ang rebisyonista at oportunistang pangkating
    Magdangal-Bill-Olive at iba pang mga rebisyonista,
   oportunista at kontrarebolusyonaryong pangkatin.

Lubusin ang Kilusang Pagwawasto
 sa Rehiyon! Puspusang Ilantad

at Ihiwalay sa Malawak na Masa ang
Pangkating Magdangal-Bill-Olive

at  Iba Pang mga Rebisyonistang Taksil!

18 Enero 1998

